Avgerð frá 26.05.2009, mál nr. 08-03-33-134

Frávik frá kærufreist noktað

- Lóg um Toll- og Skattafyrisiting § 24

Samandráttur:

Kært er um, at TAKS hevur sýtt afturrindan av mvg av skrásetingargjøldum av akfari, sum kærarin hevur keypt. Kæran er innkomin til Kærustovnin aftaná, at kærufreistin er farin. Skatta- og avgjaldskærunevndin hevur avgjørt at nokta at gera frávik frá kærufreistini, tí grundgevingar kærarans fyri ov seinu kæruni tala ikki fyri, at fullgott forfall er. 

Avgerð

Kært er um, at TAKS hevur sýtt fyri afturrindan av mvg av skrásetingargjøldum av akfari,

sum kærarin hevur keypt. Kæran er innkomin til Kærustovnin aftaná, at kærufreistin er farin.

Kærarin vísir á avrit av telduposti, sum hann hevur sent til TAKS tann 2. desember 2008, har

hann m.a. spyr, um hann skal kæra til Skatta- og avgjaldskærunevndina. Hann fær ikki svar

frá TAKS, fyrr enn 11. desember 2008, og tá var kærufreistin farin.

Avgerðin hjá Skatta- og avgjaldskærunevndini.

Skatta- og avgjaldskærunevndin hevur tikið støðu til, um frávik skal gerast frá kærufreistini

sambært § 24, stk. 3 í løgtingslóg nr. 169 frá 30. desember 1997 um Toll- og skattafyrisiting.

Sambært § 24, stk. 2, síðsta pkt. í lóg um Toll- og skattafyrisiting, skal kæra vera send, áðrenn

4 vikur eru lidnar frá tí, at kærandi fekk boð um avgerðina. Heimild er tó til at gera frávik frá

kærufreistini, um nevndin heldur fullgóð forføll vera, jbr. § 24, stk. 3.

Avgerðin frá TAKS er dagfest 4. november 2008 og má roknast við at vera móttikin í seinasta

lagi tann 7. november 2008. Fýra vikur frá hesum degi er 5. desember 2008. Kæran skal verða

send, áðrenn hesin dagur er liðin, fyri at vera rættstundis.

Kæran er dagfest 10. december 2008 og er ikki innkomin til Kærustovnin fyrr enn 15.

desember 2008. Hetta er aftaná, at freistin er farin. Útgangsstøðið er tí, at kæran verður ikki

tikin til viðgerðar.

Sum nevnt kann frávik verða givið, um nevndin metir fullgóð forføll vera.

Kæruvegleiðing er givin í avgerðini og eisini upplýsing um freistina at kæra. Upplýsing

kærarans um, at TAKS ikki innan freistina hevur svarað hennara fyrispurningi, um hann skal

kæra, og hvar ein kæra skal sendast til, verður tí ikki mett at geva grundarlag fyri at víkja frá

freistini.

Skatta- og avgjaldskærunevndin hevur avgjørt at nokta at gera frávik frá kærufreistini.

Avgerðin verður grundað við, at grundgevingar kærarans fyri ov seinu kæruni tala ikki

fyri, at fullgott forfall er.

